
Annotatsiya. Xitoy tilida sonlar juda boy madaniy gatlamlar va ma’nolarga ega
bo‘lib, o‘ziga xos raqamli madaniyatni shakllantirgan. Xitoy tilidagi raqamli madaniyat
xitoy tilining o‘ziga xos fonetik xususiyatlari bilan bog‘liq va shu bilan birga, u Xitoy
xalqining ijtimoiy, siyosiy, iqtisodiy hamda, albatta, madaniy hayoti va psixologik omillari
bilan ham bog‘liq. Ragamli madaniyat ijtimoiy hayotning rivojlanishi bilan rivojlanib,
o‘zgarib boradi. Quyida xitoy tilida sonlarning lingvokulturologik klassifikatsiyasi haqida
so‘z yuritiladi.

Kalit so‘zlar: klassifikatsiya, son, lingvokulturologiya, omofonlar, juft son va
iboralar.

Annotation: In Chinese, numbers have a very rich cultural layer and meaning,
forming a unique digital culture. Numeral culture in Chinese is related to the specific
phonetic features of the Chinese language, and at the same time, it is related to the social,
political, economic, and, of course, cultural life and psychological factors of the Chinese
people. Numeral culture evolves and changes with the development of social life. The
following is a linguoculturological classification of numbers in Chinese.

Key words: classification, number, linguoculturology, homophones, even numbers
and phrases.

Kundalik hayotimiz sonlar bilan chambarchas bog‘langan: bizni ID raqami, pasport
ragami, mobil telefon ragami, davlat raqami, mashina ragamlari, o‘zimiz yoki
yaqginlarimizning tug‘ilgan kunlari, turmush qurilgan sana, statistika, raqamli ma’lumotlar
va boshqalar o‘rab turadi. Aytish mumkinki, har bir raqam nimanidir anglatadi, ma’lumot
tashuvchi birlik hisoblanadi, bu ma’lumot maishiy, ijtimoiy, iqtisodiy, siyosiy, diniy,
madaniy yoki ma’naviy xarakterga ega bo‘lishi mumkin. Raqamlar qaysidir ma’noda biror
individ yoki voqelikning belgisi bo‘lishi mumkin. Ba’zi raqamlar bizning tanlovimizdan
tashqarida, ba’zi raqamlar esa kishilarning o‘z qiziqishlariga ko‘ra belgilanishi mumkin.
Xitoyliklar mustaqil ravishda ragam tanlayotganlarida, ko‘p hollarda “olti”, “sakkiz”,
“to‘qqiz” kabi “omadli” raqamlarni afzal ko‘rishadi, “omadsiz” ragamlardan qochishga
harakat qgilishadi, masalan “to‘rt” va “o‘n uch”. Sonlar aslida hisob-kitob uchun ishlatiladi,
ularning yaxshi yo yomoni, salbiy bo‘yoqdorlik xususiyatiga egalari, xayrli yo shumlari
bo‘lmaydi. Ammo til va madaniyatning muttasil rivojlanib borishi bilan odamlar sonlar
ma’nosini ham doimiy boyitib, ifodasiga rang-baranglik qo‘shib borishgan. Shu sababli
davrlar o‘tishi va, albatta, madaniy aloqalar natijasida sonlar hisoblash funksiyasidan
tashqari, ko‘plab madaniy ma’nolarga ham ega bo‘la bordi, bu esa o‘z navbatida xitoy
tilida boy va rang-barang ragamli madaniyatni shakllanishiga olib keldi, va bu jarayon hali

ham davom etmoqda. Bu esa odamlar ongida sonlarga nisbatan lingvomadaniy analiz va
sintez ko‘nikmalari shakllanganligini anglatadi. Bularni tushunish xitoy tilini o‘qitish va
o‘qishni yanada jozibaliroq va samaraliroq giladi.

Xitoy tilida sonlar lingvokulturologik xususiyatiga ko‘ra quyidagicha
klassifikatsiyalanadi:

1. Fonetik turkumdagi iyerogliflar — omofon iyeroglif-so‘zlar

Omofon iyeroglif-so‘zlar — bu boshqa iyeroglif-so‘zlar bilan bir xil eshitiladigan,
ammo boshga ma’noga ega bo‘lgan iyeroglif-so‘zlardir. Xitoy tilida ham sonlar aslida
hisoblash vositasi bo‘lib, ayrim iyerogliflar talaffuzi bilan bir xil yoki o‘xshash bo‘lgani
uchun ular omofonik so‘zlar bilan bir xil ma’noga ega. Misol uchun, xitoyliklar raqam

tanlashda ko*p hollarda “to‘rt” [PY [si]] va “yetti” [+ [qi]] kabi omadsiz, xosiyatsiz deb
qaraladigan ragamlar o°‘rniga “sakkiz” [/\ [ba]], “to‘qqiz” [J1 [jiti]] kabi xayrli, xosiyati

bor deb qaraladigan ragamlarni tanlaydilar, bu esa ushbu sonlarning fonetik jihatdan
boshqa so‘zlar bilan bir xilligi yoki o‘xshashligidan kelib chigqan. “Sakkiz”’ning omofoni

“fa” [’& [fa]] “boyimoq” ma’nosini bildiradi, shuning uchun xitoyliklar sakkiz ragamini
juda yaxshi ko‘radilar; “to‘qqiz’ning omofoni “jiu” [J1 [jiti]] “uzoq” ma’nosini bildiradi,
u abadiylikni, uzoq umr va mukammallikni anglatadi; “to‘rt” omofoni “si” [3E [si]]
“0‘lim” ma’nosini bildiradi, “yetti”’ning omofoni “qi” [ [qi]] “jahl, g‘azab, qahr”
degani, oxirgi ikki tovush xosiyatsiz, omadsiz eshitiladi. Xitoy tilida, shuningdek, “ikki

yuz ellik” [ZB A [érbdiwii]]degan so‘z ham bor, bu so‘z ko‘pincha ahmoq va beparvo

odamlarni masxara qilish uchun ishlatiladi, bu so‘zni o‘zbek tiliga “so‘tak™ deb tarjima
qilsa bo‘ladi. Qadimgi xitoyliklar kumushdan asosiy pul birligi sifatida foydalanganlar, uni

“kumush lyang” deb atashgan, besh yuz lyang “bir feng” [—%} [y feng]l, ya’ni “bir
o‘ram” deyilgan, shunda ikki yuz ellik lyang “yarim o‘ram” [4#} [banféng]] kumush

bo‘ladi. Bu “yarim o‘ram” so‘zi “yarim jinni” [4*JX [banféng]] so‘zi bilan bir xil tovushli
so‘z bo‘lgani uchun ham keyinchalik odamlar esi past, savdoyi odamlarni “ikki yuz ellik”
deb atay boshlaganlar.

2. Xitoy tilidagi lingvokulturologik mazmunga ega juft sonlar

Bir [— [y1]], uch [= [san]], besh [T [wii]l, yetti [ [q1]]va to‘qqiz [JL [jiu]]
raqamlari toq sonlar bo‘lib, ikki [= [ér]], to‘rt [PY [si]], olti [7X [liu]l, sakkiz [/\ [ba]
Iva o‘n [+ [shi]] juft sonlar deb ataladi.

Xitoy madaniyatida odamlar odatda juft sonlarni xayrli ragamlar deb hisoblashadi.
Shu sababli xitoyliklar to‘y sanasini tanlashda odatda juft sonli oy va kunlarni tanlashga
intiladilar. Xitoyning ba’zi hududlarda hatto dafn marosimi, imorat qurish, boshga uyga

ko‘chish ham dehqonlar taqvimdagi [ 7 [néngli]] juft sanalarda, ya’ni ikkinchi,
to‘rtinchi, oltinchi, sakkizinchi va o‘ninchi sanalarda amalga oshirilgan. “To‘rt” [PY [si)
soni ham juft raqgam, ham “o‘lim” [3E [si]] bilan o‘xshash talaffuzga ega, garchi toni [

18 [shéngdiao]] boshqa bo‘lsa-da. Xitoyliklar avtomobil va telefon ragamlarini tanlashda

odatda bu raqamdan qochganlar, lekin sanaga kelganda, ba’zan ushbu raqamni tanlaydilar.
Buning sababi shundaki, xitoyliklar sana tanlayotgan paytda, xosiyatli bo‘lishi uchun,
odatda abadiy kalendarni tekshirib ko‘rib, omadli, xosiyatli kunni tanlaganlar.

3. Xitoy tilidagi sonli iboralar lingvokulturologik ma’no tashuvchi birliklar
sifatida

Frazeologizm [FX1& [chéngyu]l, frazeologik birlik, frazema — ikki yoki undan

ortiq so‘zdan tashkil topgan, ma’noviy jihatdan o‘zaro bog‘liq so‘z birikmasi yoki gapga
teng keladigan, yaxlitligicha ko‘chma ma’noda qo‘llanadigan va bo‘linmaydigan, barqaror
(turg‘un) bog‘lanmalarning umumiy nomi. Frazeologizmlar, shaklan o‘zlariga o‘xshash
sintaktik tuzilmalardan farqli ravishda, nutqda so‘zlarni erkin tanlash, almashtirish yo‘li
bilan yuzaga kelmaydi, balki ma’no va muayyan leksik-grammatik tarkibli, avvaldan
tayyor material sifatida qo‘llanadi, ya’ni frazeologizm tarkibidan biror qismni chiqarib

tashlash, tushirib qoldirish mumkin emas. Masalan, “bir besh, bir o‘n” [—F— [yTwii

yishi] ] beshlik birliklarida sanashni nazarda tutadi, bu esa biror vogeani boshdan

oxirigacha goldirmasdan, tafsilotlari bilan tasvirlash uchun ishlatiladi, buni o‘zbek tilida
“ogizmay-tomizmay” yoki “ipidan ignasigacha” deb tarjima qilamiz; “uchmas, to‘rtmas”

[R=7AM [busan busi]]liborasini o‘zbek tiliga “betayin, tayini yo‘q” deb tarjima gilamiz;
“cho‘tni bir sursa — olti yuz yigirma besh” [—H#£7S = [yT tul liw’érwii]] iborasi o‘zbek

tiliga “barcha javobgarliklardan qochish”, “javobgarlikni o‘zidan butunlay soqit qilish”

ma’nolarini bildiradi; “ikkiga bo‘lamiz birni — beshdan (0.5) tegadi” iborasi [=—F{EFL
[ér yT tian zud wii]]bir narsani ikki kishi teng bo‘lishi, teng baham ko‘rishini anglatadi;

“sakkiz-to‘qqiz o‘ndan uzoq emas” [/AL A&+ bajiti bu li shildeyarli bir xil, haqiqatga
yaqin degan ma’noni anglatadi.

Garchi bu xitoycha maqol va iboralarda sonlar mavjud bo‘lsa-da, so‘z va iboralar
butun, turg‘un ma’noga ega bo‘lganligi sababli, bu sonlar o‘zining son ifodalash vazifasini
ham yo‘qotgan.

4. Lingvokulturologik mazmun kasb etuvchi mavhum sonlar va taxminiy
sonlar

Sonlarni qo‘llash jarayonida ularda ba’zi o‘zgarishlar sodir bo‘lish hodisasi
uchraydi, bunday usulni sonlar qo‘llanilishining kengayishi, deyish mumkin, shu bilan
mavhum sonlar va taxminiy sonlar paydo bo‘ldi. Ular hali ham son tushunchasini
ifodalaydi, lekin ma’lum bir aniq son emas, balki noaniq son bo‘lib qoladi. Xitoy tilida

odatda “bir” [— [y1]] va “ikki” [= [ér]]kichik migdorlarni ifodalash uchun ishlatilsa,

ming [F [qidn]] va o‘n ming [J7 [wan]] (o‘zbek tilida ba’zan “tuman” istilohi
qo‘llaniladi) katta miqdorlarni ifodalash uchun ishlatiladi, bu ragamlarning noaniq
ko‘rsatkich usulini hosil qiladi. Masalan, “bir kunda ming 1i” [—HF£ [y1 ri gian Ii] ]
tezlik va katta o‘zgarishlarni tasvirlaydi, “bir kun ko‘rishmasa, xuddi uch kuz ayro
tushgandek” iborasida [—BADL , 2ABE=FK [y ri bu jian , rG gé san qiti]] “bir kun” va
“uch kuz” do‘stlar yoki sevishganlar o‘rtasidagi sog‘inishni tasvirlash uchun qo‘llanilgan

noaniq ko‘rsatkichlardir; “yuz marta eshitgandan bir marta ko‘rgan afzal” [ B B4~ 20—

[bidiwén bura yijian]] iborasida ham shunday holat: bu yerda ham “yuz” miqdorning
ko‘pligini anglatmoqda; bu ibora o‘zimizning o‘zbek tilidagi “Ming marta eshitgandan
ko‘ra, bir marta ko‘rgan afzal”ga to‘g‘ri keladi. Bu esa o‘zbek va xitoy madaniyatlari
orasidagi lingvomadaniy o‘xshashlikni ko‘rsatadi, o‘z navbatida xitoy tili o‘qitish
metodikasining naqadar ahamiyatli ekanligini anglatadi. Biz xitoy tilidagi sonlarni
o‘qitayotganda uning shu jihatlariga ham katta ahamiyat berishimiz kerak.

5. Tarixiy voqeliklar sabab paydo bo‘lgan lingvokulturologik mazmunga ega
sonlar

Masalan, “etmish uch” va “sakson to‘rt” sonlarini olaylik. Qadimgi Xitoyda

Konfutsiy [#LF [Kongzi]] va Mengzilarning [ZF [Méngzi]] biri yetmish uch yoshida,

ikkinchisi sakson to‘rt yoshida vafot etgan. Ular donishmand va konfutsiychilikning
asoschilari bo‘lishgan. Konfutsiylik ta’limotining keyingi avlodlarga ta’sir juda chuqur,
bu ikki donishmandning keyingi avlodlarga ta’siri ham ulkandir. Shu bois keyinchalik
shunday bir naql paydo bo‘ldi: “Yetmish uch, sakson to‘rtda Yan-vang chagirmasa ham

o‘zing ketib qolasan” [£+=, \+0 , BEFIEE 22 [Qishisan, bashisi, yAnwéng

bu qing ziji qu]]. Bu yerda demoqchiki, yetmish uch va sakson to‘rt yosh — inson

hayotidagi xavfli bosqichlar; xitoyliklar qariganlarida, ayniqsa, etmish uch va sakson to‘rt
yoshdan cho‘chiganlar, bu esa ushbu ikki sonning alohida ma’nosini hosil gilgan.

Xitoy tilidagi son so‘z turkumiga oid so‘zlarni klassifikatsiyalash usuli orqali tadqiq
qilish va tushuntirish xitoy tilini o‘qitish va o‘qishni yanada jozibaliroq va samaraliroq
qiladi. Sonlarning linvokulturologik unsun (bir butunni tashkil etgan murakkab narsaning
tarkibiy qismi, element)laridan pedagogikada foydalanilsa, o‘quvchilarni xitoy tiliga
qiziqtirishdan tashqari, ularning iyerogliflar va so‘zlarning ma’nolarini eslab qolishlarini
va erkin qo‘llashlariga ham yordam bergan bo‘lamiz.

